
Маҳсулотни етказиб бериш тўғрисидаги 

______-сонли  
 

Ш А Р Т Н О М А 
 

Тошкент шаҳри                                                                                             2025 йил «_____» _________ 
 

 

Мазкур Низомга биноан бир томондан иштирок этувчи Ўзбекистон Республикаси 

Миллий гвардияси, кейинчалик «Буюртмачи» номидан Харид қилиш бошқармаси бошлиғи 

Б.А.Абдувахабова, ва Низомга биноан иккинчи томондан иштирок этувчи _____________, 

директори кейинчалик «Етказиб берувчи» номидан _____________, иккала томон кейинчалик 

якка тартибда «Томон» биргаликда «Томонлар» қуйидаги мазмундаги шартномани 

(кейинчалик матнда-Шартнома) туздилар: 
 

1. ШАРТНОМА ПРЕДМЕТИ 

1.1. «Етказиб берувчи» Шартноманинг таркибий қисми бўлган таснифда кўрсатилган 

нархи ва миқдори бўйича Шартноманинг шартлари ва қоидаларига асосан маҳсулотни  

(кейинги ўринларда-Маҳсулот) етказиб бериш, «Буюртмачи» эса қабул қилиш ва тўлаш 

мажбуриятини ўз зиммасига олади.  

1.2. «Етказиб берувчи» «Буюртмачи» билан келишилган ҳолда Маҳсулотни 

муддатдан олдин ёки бир неча қисмларга бўлиб жўнатиши мумкин.  

1.3. Етказиб бериладиган Маҳсулот сифати ишлаб чиқарувчи техник ҳужжатига 

ҳамда Ўзбекистон Республикасида етказиб бериладиган Маҳсулотлар учун ўрнатилган 

меъёрлар ва қоидалар талабларига жавоб бериши лозим. 
 

2. МАҲСУЛОТНИНГ УМУМИЙ НАРХИ ВА ТЎЛОВ ШАРТЛАРИ 

2.1. Мазкур Шартнома бўйича Маҳсулотнинг умумий нархи ____________________ 

(_____________________________________________________________________________

_____________________________________) сўм 00 тийинни, (ҚҚС билан) ташкил қилади. 

2.2. Етказиб бериладиган Маҳсулот нархлари охирги нарх ҳисобланиб, «Томонлар» 

Шартномани тўлиқ бажаргунларига қадар ўзгаришлар киритилмайди.  

2.3. «Буюртмачи» томонидан «Етказиб берувчи»нинг ҳисоб рақамига Шартнома 

умумий нархининг 30 фоизини олдиндан тўлов тариқасида, Шартнома Ўзбекистон 

Республикаси Иқтисодиёт ва молия вазирлиги ҳузуридаги Ғазначилик хизмати 

қўмитасида рўйхатдан ўтган вақтдан, махсулот наъмуна эталони тасдиқланган кундан 

сўнг, 30 (ўттиз) банк куни ичида ўтказиб беради. Шартнома қийматининг қолган қисми 

етказиб берилган махсулотларнинг хисоб-фактурасига асосан ва лабаратория хулосаси 

қабул қилиб олинган кундан бошлаб 30 (ўттиз) банк куни ичида олдиндан тўловни 

ҳисобга олган ҳолда амалга оширилади. 
 

3. ТОМОНЛАРНИНГ ҲУҚУҚЛАРИ 

3.1. «Томонлар» белгиланган тартибда қуйидаги ҳуқуқларига эга: 

3.1.1. Хўжалик Шартномасини тузишга, бажаришга, ўзгартиришга ва бекор қилиш 

муносабати билан зарур бўлган маълумотномалар ва бошқа ҳужжатларни сўрашга  

ва олишга; 

3.1.2. Хўжалик Шартномасини тузишга, бажаришга, ўзгартиришга ва бекор қилиш билан 

боғлиқ масалалар юзасидан экспертларнинг ёзма хулосаларини сўрашга ва олишга, мутахассислар 

билан маслаҳатлашишга; 

3.1.3. Давлат органлари ва бошқа органларга, мансабдор шахсларга илтимосномалар билан 

мурожаат этишга ҳамда шикоятлар беришга ва улардан асослантирилган ёзма жавоблар олишга; 

3.1.4. Бошқа «Томон»нинг иқтисодий аҳволини, нуфузини ва ишчанлик жиҳатлари 

хусусидаги маълумотларни тўплашга; 

3.1.5. Хўжалик юритувчи субъектларнинг ҳуқуқлари ва қонуний манфаатларини ҳимоя 

қилишнинг қонунда назарда тутилган воситалари ва усулларини қўлашга; 

3.2. Хўжалик Шартномасининг «Томонлари» қонун ҳужжатларида ва Шартномада назарда 

тутилган ўзга ҳуқуқларга ҳам эга бўлишлари мумкин. 
 

4. ТОМОНЛАРНИНГ МАЖБУРИЯТЛАРИ 



4.1. «Етказиб берувчи» қуйидагиларга мажбур: 

4.1.1. Ўзбекистон Республикаси норматив-ҳуқуқий ҳужжатлари талабларига риоя 

қилган ҳолда «Буюртмачи»нинг талабномаси асосида тезкор ва белгиланган даражада 

хизмат кўрсатишни; 

4.1.2. «Етказиб берувчи» тўпламда яроқсиз, сифати лозим даражада бўлмаган 

Маҳсулотлар мавжудлиги ҳақида хабар олган пайтдан бошлаб 15 (ўн беш) календарь кун 

ичида сифатсиз Маҳсулотни янгисига алмаштириш ёки ушбу Шартноманинг  

1.1-бандига мувофиқ сифати лозим даражада бўлмаган Маҳсулотнинг пулини 100 фоиз 

қайтариб беришини; 

4.1.3. Текширув ва ревизия ўтказадиган шахслардан ташқари, «Буюртмачи» 

рухсатисиз олинган маълумотларни 3-шахсга тақдим қилмасликга; 

4.2. «Буюртмачи» қуйидагиларга мажбур: 

4.2.1. Мазкур Шартномага биноан, «Етказиб берувчи» олган мажбуриятларини 

бажариши учун «Етказиб берувчи»га Маҳсулотни етказиб бериш (ишларни бажариш, 

хизмат кўрсатиш) тўғрисидаги Шартнома лойиҳасини юборишни; 

4.2.2. Маҳсулотларни қабул қилишни ва Шартномада кўрсатилган тўловларни  

ўз вақтида амалга оширишни; 

4.2.3. Текширув ва ревизия ўтказадиган шахслардан ташқари, «Етказиб берувчи» 

рухсатисиз олинган маълумотларни 3-шахсга тақдим қилмасликга; 

4.3. Хўжалик Шартномасининг «Томонлари» қонун ҳужжатларида ва Шартномада 

назарда тутилган бошқа мажбуриятларга ҳам эга бўлишлари мумкин. 
 

5. МАҲСУЛОТНИ ЕТКАЗИБ БЕРИШ ШАРТЛАРИ ВА МУДДАТИ 

5.1. Мажбурий сертификатлаштирилиши лозим бўлган Маҳсулот билан 

биргаликда Ўзбекистон Республикаси ваколат органи томонидан берилган мувофиқлик 

сертификатнинг тасдиқланган нусхаси тақдим этилади. 
5.2. Маҳсулотни етказиб бериш муддати «Етказиб берувчи» ҳисобига олдиндан 

тўлов тушган вақтдан бошлаб 90 (тўқсон) календарь куни ҳисобланиб, кўрсатилган 

муддат давомида «Етказиб берувчи» юклаб жўнатишга тайёрлиги тўғрисида 

«Буюртмачи»ни 3 (уч) иш куни ичида ёзма равишда хабардор қилиши лозим. 

«Буюртмачи» ўз вақтида ёзма равишда хабардор қилинмаган ҳолда, «Етказиб берувчи» 

Маҳсулотни кечиктириб етказиб бергани учун мулкий жавобгарликка тортилади. 

5.3. Етказиб бериш муддати «Етказиб берувчи» ва «Буюртмачи»ларнинг ваколатли 

шахслари томонидан имзоланган юк хати (ҳисоб-фактура, далолатномаси) расмийлаштирилиши 

вақти, бироқ сақланиш жойида (омбор) Маҳсулотни қабул қилиш далолатнома имзоланиши 

кунидан кейин, ҳисобланади. 

5.4. Маҳсулот етказиб берилиши «Етказиб берувчи»нинг ҳисобидан ва унинг 

транспорт воситалари орқали «Буюртмачи»нинг Тошкент шаҳар, Чилонзор тумани, 

Алгоритм массиви, Заргарлик кўчаси, 5-уй манзилида жойлашган Ўзбекистон 

Республикаси Миллий гвардияси Моддий-техник таъминот Марказий базасига етказиб 

бериш шарти билан амалга оширилади. Боғланиш учун Миллий гвардия Моддий-техник 

таъминот Марказий базаси масъул ходимларнинг уяли телефон рақамлари: (90) 351-06-09, 

(99) 202-30-37, (98) 775-88-77. 

5.5. Маҳсулот қабул қилиниши «Буюртмачи» вакиллари томонидан  

«Етказиб берувчи» вакиллари иштирокида хафтанинг душанба-шанба (байрам 

кунларидан ташқари) кунлари соат 10.00 дан 17.00 гача амалга оширилади. 

5.6. Маҳсулотга эгалик ҳуқуқи ҳақиқий топшириш вақтида, юк хати  

(ҳисоб-фактура, далолатномаси) имзоланганидан сўнг «Буюртмачи»га ўтади. 



6. КАФОЛАТЛАР 

6.1. Барча етказиб бериладиган Маҳсулот кафолати таснифга биноан тақдим 

этилади. (Шартнома иловаси). Маҳсулот янги 2024/2025 йилда чиқарилган  

ва ишлатилмаган бўлиши лозим. 

6.2. «Етказиб берувчи» етказиб берилаётган Маҳсулот сифати ишлаб 

чиқарувчининг стандарт техник меъёрларига ва ЎзДСТ, ДСТ, ТШ талабларига жавоб 

беришини кафолатлайди. 

6.3. «Етказиб берувчи» етказиб берилган Маҳсулотнинг сифатига ушбу 

Шартноманинг 6.2-бандида қайд этилган шартлар талабларига жавоб беришини 

кафолатлайди ва Маҳсулотларнинг кафолат муддати етказиб берган кундан бошлаб  

12 ойни ташкил этади. 

6.4. Кафолат мажбуриятлари деганда Маҳсулот ёки унинг таркибий қисмлари 

кафолат муддати давомида аниқланган ва хабардор қилинган эгаси томонидан сақлаш  

ва фойдаланиш қоидалари бузилишидан келиб чиққан нуқсонларнинг «Етказиб берувчи» 

томонидан бепул таъмирланиши ёки алмаштирилиши тушунилади. 

6.5. Кафолат хизмати бўйича ишлар бажарилиши ёки Маҳсулотни алмаштириш 

муддати «Томонлар» ваколатли шахсларининг нуқсонлик далолатномасини имзолаши 

кунидан бошлаб 10 (ўн) календар кунидан ошмаслиги лозим. 
 

7. ШАРТНОМА МАЖБУРИЯТЛАРИНИ БУЗГАНЛИК УЧУН 

ТОМОНЛАРНИНГ ЖАВОБГАРЛИГИ 

7.1. «Томонлар»дан бири Шартнома мажбуриятларини бажармаган ёки лозим 

даражада бажармаган тақдирда, бу «Томон»: бошқа «Томон»га етказилган зарарни 

тўлайди; 

Ўзбекистон Республикаси Фуқаролик кодекси, Ўзбекистон Республикасининг 

«Хўжалик юритувчи субъектларнинг шартномавий-ҳуқуқий базаси тўғрисида»ги Қонуни, 

ўзга қонун ҳужжатларида ва Шартномада назарда тутилган тартибда бошқача тарзда 

жавобгар бўладилар. 

7.2. Маҳсулотларни етказиб бериш муддатлари кечиктириб юборилган, тўлиқ 

етказиб берилмаган ҳусусан, Шартнома бўйича ўзига юклатилган мажбуриятларни 

бажармаган ёки лозим даражада бажармаган ҳолларда «Етказиб берувчи» «Буюртмачи»га 

кечиктирилган ҳар бир кун учун мажбурият бажарилмаган қисмининг 0,5 фоизи 

миқдорида пеня тўлайди, бироқ бунда пенянинг умумий суммаси етказиб берилмаган 

Маҳсулотлар, баҳосининг 50 фоизидан ошиб кетмаслиги лозим. Пеняни тўлаш Шартнома 

мажбуриятларини бузган «Томон»ни Маҳсулотларни етказиб бериш муддатларини 

кечиктириб юбориш, тўлиқ етказиб бермаслик оқибатида етказилган зарар қоплашдан 

озод этмайди. 

7.3. Агар етказиб берилган Маҳсулотлар сифати, ассортименти ва нави бўйича 

стандартлар, техник шартлар, намуналарга (эталонларга) қонун ҳужжатларида  

ёки Шартномада белгиланган бошқа мажбурий шартларга мос келмаса, «Буюртмачи» 

Маҳсулотларни қабул қилиш ҳамда уларнинг ҳақини тўлашни рад этиб, «Етказиб 

берувчи»дан сифати, ассортименти ва нави лозим даражада бўлмаган Маҳсулотлар 

нархининг 20 фоизи миқдорида жарима ундириб олишга, агар Маҳсулотлар ҳақи тўлаб 

қўйилган бўлса, тўланган суммани белгиланган тартибда қайтаришни талаб қилишга 

ҳақлидир. Сифати, ассортименти ва нави лозим даражада бўлмаган Маҳсулотлар етказиб 

берганлик учун жарима «Етказиб берувчи»дан акцептсиз тартибда ундириб олинади. 

7.4. Етказиб берилган Маҳсулот ҳақини ўз вақтида тўламаганлик учун 

«Буюртмачи» «Етказиб берувчи»га ўтказиб юборилган ҳар бир кун учун кечиктирилган 

тўлов суммасининг 0,4 фоизи миқдорида, аммо кечиктирилган тўлов суммасининг  

50 фоизидан ортиқ бўлмаган миқдорида пеня тўлайди. 

7.5. Бут бўлмаган Маҳсулотлар етказиб берилган тақдирда «Буюртмачи»: 

Маҳсулотларни бутлаб беришни талаб қилишга ҳақли. «Етказиб берувчи» 

«Буюртмачи»нинг талабини олган пайтдан бошлаб, агар «Томонлар» келишган муддат 

мобайнида ўзга муддат белгиланган бўлмаса, ўн беш кунлик муддат ичида 

Маҳсулотларни бутлаб бериши шарт; 



бундан буён Маҳсулотлар бутлаб берилгунга қадар уларнинг ҳақини тўлашдан 

бош тортишга, агар Маҳсулотларнинг ҳақи тўлаб қўйилган бўлса, белгиланган тартибда 

тўланган суммалар қайтарилишини талаб қилишга ҳақли; 

етишмаётган қисмлар қийматини қўшган ҳолда, «Етказиб берувчи»дан бут 

бўлмаган Маҳсулотлар қийматининг 20 фоизи миқдорида жарима ундиришга ҳақли. 

Маҳсулотларни «Етказиб берувчи» белгиланган муддатда Маҳсулотларни бутлаб 

бермаса, «Буюртмачи» бут бўлмаган Маҳсулотларни қайтариб беришга ҳамда бут 

бўлмаган Маҳсулотларни бут Маҳсулотларга алмаштиришни талаб қилишга ҳақлидир. 

7.6. Жарима, пеня (неустойка) тўлаганлигидан қатъий назар, Шартнома 

мажбуриятларини бузган «Томон» иккинчи «Томон»га ана шу зарар оқибатида  

ўзи етказган зарар қисмини ҳам қоплайди. 

Етказилган зарарларга Шартнома мажбуриятлари бажарилмаганлиги ёки лозим 

даражада бажарилмаганлиги, мол-мулк йўқолиши ёки шикастланиши муносабати билан 

«Томон» қилган ёки қилиши лозим бўлган харажатлар, шунингдек, агар иккинчи «Томон» 

Шартнома мажбуриятларини бажарганида «Томон» олиши мумкин бўлган, лекин 

ололмай қолган даромадлар киради. 

7.7. Муддатини ўтказиб юбориш ёки Шартнома мажбуриятларини ўзгача тарзда 

лозим даражада бажармаслик ҳоллари учун белгиланган неустойкани (жаримани, пеняни) 

тўлаш ҳамда Шартнома мажбуриятларини лозим даражада бажармаслик оқибатида 

етказилган зарарнинг ўрнини қоплаш, «Томонлар»ни мажбуриятни асл ҳолида 

бажаришидан озод этмайди. 
 

8. ШАРТНОМА МАЖБУРИЯТЛАРИНИ БУЗГАНЛИК  

УЧУН МАНСАБДОР ШАХСНИНГ ЖАВОБГАРЛИГИ 

8.1. Шартнома мажбуриятлари хўжалик юритувчи субъект мансабдор шахснинг айби 

билан бажарилмаган ёки лозим даражада бажарилмаган, унинг томонидан хўжалик юритувчи 

субъектнинг пул маблағлари ва бошқа мол-мулки мақсадга номувофиқ фойдаланилганлиги 

аниқланган, тўлов интизоми бузилган, хўжалик юритувчи субъект банкротликка дучор қилинган 

ёки Шартнома муносабатлари соҳасида бошқа қоидабузарликлар содир этилган тақдирда, хўжалик 

юритувчи субъектнинг мансабдор шахси Ўзбекистон Республикаси Фуқаролик кодексининг  

45 ва 48 моддаларига мувофиқ фуқаролик-ҳуқуқий жавобгарликка, Ўзбекистон Республикасининг 

Маъмурий жавобгарлик тўғрисидаги кодексининг 175, 1758, 176-2, 212 ва 214-моддаларига 

мувофиқ маъмурий жавобгарликка, шунингдек Ўзбекистон Республикаси Жиноят кодексининг 

175, 181, 186, 205, 207, 209 ва 228-моддаларига мувофиқ жиноий жавобгарликка тортилиши 

мумкин. 
 

9. РЕКЛАМАЦИЯ 

9.1. Рекламация етказиб берилган Маҳсулот сифати ва миқдори бўйича берилган 

бўлиши мумкин. Маҳсулот сифати бўйича рекламация унинг стандартлар,  

ТШ талабларига, ишлаб чиқарувчи техник ҳужжатларида кўрсатилган таснифларга  

мос бўлмаган ҳолда берилиши мумкин. 

9.2. «Буюртмачи» «Етказиб берувчи»га Маҳсулот миқдори бўйича етказиб 

берилган кундан Маҳсулотларни қабул қилиш тўғрисидаги расмийлаштирилган 

далолатнома тасдиқлангандан бошлаб 30 календар кун давомида, сифати бўйича эса 

кафолат муддати давомида рекламация бериши мумкин. Рекламацияда Маҳсулот номи, 

миқдори ва рекламация беришга асоси кўрсатилиши лозим. Юқорида кўрсатилган муддат 

тугагандан сўнг рекламация қабул қилинмайди. 

9.3. «Етказиб берувчи» рекламация асосланганлигини текшириш ҳуқуқига эга. 

9.4. «Буюртмачи» қабул қилаётганда етказиб берилаётган Маҳсулот миқдори  

ва сифати Шартнома шартларига мос келмаган ҳолда, «Етказиб берувчи» ўз ҳисобидан 

етмаётган Маҳсулотни 30 календар куни давомида етказиб беришга ёки талаб 

даражасидаги Маҳсулотга алмаштиришга мажбур. 

9.5. Рекламацияни кўриб чиқиш муддати 15 календар кунидан иборат. Уни кўриб 

чиқиш муддати тугаганидан сўнг рекламацияга жавоб берилмаган ҳолда, рекламация 

қондирилган ҳисобланади. 
 



10. НИЗОЛАРНИ ҲАЛ ҚИЛИШ ТАРТИБИ 

10.1. Мазкур Шартномага боғлиқ «Етказиб берувчи» ва «Буюртмачи» ўртасидаги 

барча тортишув ва келишмовчиликлар музокаралар йўли билан ҳал қилиниши лозим. 

«Томонлар» бир битимга келмаган ҳолда мазкур Шартномадан келиб чиққан ёки у билан 

боғлиқ барча тортишув ва келишмовчиликлар Тошкент туманлараро Иқтисодий судида 

ишни кўриш санасига амал қиладиган ушбу суд регламентига мувофиқ кўриб чиқилиши 

лозим. 

11. ҚАДОҚЛАШ 

11.1. Маҳсулот етказиб берилганда ташиб ўтиш ва сақлашда бутлигини 

таъминлайдиган қадоқда бўлиши лозим, иккала «Томон» келишувига биноан қадоқлашга 

сарф қилинган ҳаражатларни «Етказиб берувчи» амалга оширади. 
 

 

 

12. ШАРТНОМАНИНГ КУЧГА КИРИШИ ВА АМАЛ ҚИЛИШ МУДДАТИ 

12.1. Мазкур Шартнома Ўзбекистон Республикаси Иқтисодиёт ва молия вазирлиги 

ҳузуридаги Ғазначилик хизмати қўмитасидан тегишли тартибда рўйхатдан ўтган вақтдан 

бошлаб қонуний кучга киради ва 2025 йил 31 декабрь кунига қадар амал қилади ҳамда 

«Томонлар» учун мажбурий бўлиб қолади. 

12.2. Шартноманинг амал қилиш муддати тугаши «Томонлар»ни уни бузганлик 

учун жавобгарликдан озод этмайди. 
 

 

 

13. ШАРТНОМАНИ ЎЗГАРТИРИШ ВА БЕКОР ҚИЛИШ ТАРТИБИ 

13.1. Шартнома «Томонлар» келишувига мувофиқ ўзгартирилиши ва бекор 

қилиниши мумкин. 

13.2. Шартнома қандай шаклда тузилган бўлса, «Томонлар»нинг уни ўзгартириш  

ёки бекор қилиш тўғрисидаги келишуви ҳам шундай шаклда амалга оширилади. 

13.3. Шартномани бажаришдан бир томонлама бош тортишга ёки Шартноманинг 

шартларини бир томонлама ўзгартиришга йўл қўйилмайди. 

13.4. «Томонлар»дан бирининг талаби билан Шартнома иқтисодий суднинг 

қарорига биноан фақат иккинчи «Томон» Шартнома шартларини жиддий равишда бузган 

ёхуд қонунда ёки Шартномада назарда тутилган бошқа ҳолларда ўзгартирилиши ёки 

бекор қилиниши мумкин. 

13.5. «Томонлар»дан бирининг Шартномани бузиши иккинчи «Томон»га  

у Шартномани тузишда умид қилишга ҳақли бўлган нарсадан кўп даражада маҳрум 

бўладиган қилиб зарар етказиши Шартномани жиддий бузиш ҳисобланади. 

13.6. Бир «Томон» Шартномани ўзгартириш ёки бекор қилиш ҳақидаги таклифга 

иккинчи «Томон»дан рад жавоби олганидан кейингина ёки таклифда кўрсатилган ёхуд 

қонунда ёки Шартномада белгиланган муддатда, бундай муддат бўлмаганида эса ўн беш 

кунлик муддатда жавоб олмаганидан кейин, Шартномани ўзгартириш ёки бекор қилиш 

тўғрисидаги талабни Тошкент туманлараро Иқтисодий судига тақдим этиши мумкин. 
 

 
 

14. ЕНГИБ БЎЛМАЙДИГАН КУЧ (ФОРС-МАЖОР) ҲОЛАТЛАРИ 

14.1. «Томонлар»нинг хоҳиш-иродаси ва фаолиятига боғлиқ бўлмаган табиат 

ҳодисалари (зилзила, кўчки, бўрон, қурғоқчилик, сув тошқинлари ва бошқалар) ёки 

ижтимоий-иқтисодий ҳолатлар (оммавий норозиликлар, уруш ҳолати, қамал, давлат 

манфаатларини кўзлаб импорт ва экспортни тақиқлаш, халқаро санкцияларнинг жорий 

этилиши ва бошқалар), объектив тўсқинлик қилувчи ҳолатлар (эпидемия, пандемия, 

карантин), техноген офатлар (ёнғинлар, портлашлар ва бошқалар), инфратузилма 

тармоқларидаги (транспорт, энергетика тизимларидаги), фавқулодда ва кенг миқёсдаги 

кутилмаган авариялар, узилишлар сабабли юзага келган шароитларда «Томонлар»га 

қабул қилинган мажбуриятларни бажариш имконини бермайдиган фавқулодда, олдини 

олиб бўлмайдиган ва кутилмаган ҳолатлар бевосита мазкур Шартнома бажарилишига 

таъсир этган ҳолда, мажбуриятлар тўлиқ ёки қисман бажарилмаганлиги учун «Томонлар» 

жавобгарликдан озод қилинади. Шу билан бирга мазкур Шартнома бўйича мажбуриятлар 

бажарилиши муддати шу каби вазиятлар бўлиб ўтган вақтга мос равишда сурилади. 



14.2. Мазкур Шартнома бўйича ўз мажбуриятларини бажариш имкони бўлмаган 

«Томон» зудлик билан юқорида кўрсатилган вазиятлар юзага келиши вақтидан бошлаб  

20 календар кундан кечикмасдан иккинчи «Томон»ни ушбу вазиятлар юзага келиши  

ва улар тўхташининг тахминий муддати тўғрисида хабардор қилиши лозим. Юқорида 

қайд этилган вазиятларнинг мавжудлиги ва давомийлигининг исботи сифатида 

Ўзбекистон Савдо-саноат палатаси томонидан бериладиган сертификатлар хизмат қилади. 

14.3. Юқорида кўрсатилган вазиятлар 3 ойдан ортиқ давом этган ҳолда, ҳар икки 

«Томон» мазкур Шартнома бўйича мажбуриятларининг кейинги бажарилишидан  

воз кечиш ҳуқуқига эга. Ушбу ҳолда «Етказиб берувчи» мазкур Шартномада кўзда 

тутилган Маҳсулот етказиб беришга доир ўз мажбуриятларининг бажарилмаган қисми 

бўйича пул маблағларини «Буюртмачи»га қайтариб беради. 
 

15. МАЪЛУМОТЛАР МАХФИЙЛИГИ 

15.1. «Томонлар» бошқа «Томон» рухсатисиз Мазкур Шартнома ва бажарилишига 

доир ҳар қандай маълумотни учинчи шахсларга етказиш ҳуқуқига эга эмаслар. 

15.2. «Томонлар» у ёки бу маълумот характерини мустақил равишда аниқлайдилар. 

15.3. Иккала «Томон» ҳам мазкур Шартноманинг предметини ташкил қиладиган 

маълумотлар эгаси ҳисобланишади. 
 

16. КОРРУПЦИЯГА ҚАРШИ КУРАШИШ БЎЙИЧА МАҲСУС ШАРТЛАР 

16.1. «Томонлар» Шартнома бўйича ўз мажбуриятларини бажараётганда Ўзбекистон 

Республикасининг коррупцияга қарши курашиш тўғрисидаги қонун ҳужжатларининг талабларига 

зид келадиган ҳар қандай ҳаракатларни амалга оширмайдилар, шу жумладан, пора беришни 

таклиф қилмайди, ваъда бермайди, товламачилик қилмайди, пора сифатида пул тўламайди, 

бевосита ёки билвосита пора олишга розилик бермайди ёки пора, яъни «Томонлар» ўз хизмат 

мажбуриятларидан фойдаланган ҳолда пора берган шахснинг манфаатларини кўзлаб муайян 

ҳаракатларини содир этиши ёки содир этмаслиги шартлиги ёки мумкинлиги учун моддий 

қимматликларни ёки мулкий наф олмайдилар. «Томонлар» ушбу ҳаракарларга йўл қўймаслик 

бўйича чоралар кўрилишига кафолат берадилар. 

16.2. «Томонлар»нинг бири томонидан ходимларнинг мазкур Шартнома бўйича 

коррупцияга қарши шартларини бузиш ҳолатлари аниқланганда, иккинчи «Томон»ни ёзма 

равишда огоҳлантириш мажбуриятини олади. 

16.3. «Томонлар»да икки «Томон» тарафидан Ўзбекистон Республикасининг коррупцияга 

қарши қонунчилик ва ёки мазкур Шартнома талаблари бузилганлиги ёки бузилиши тўғрисида 

асосланган шубха пайдо бўлганда, биринчи «Томон» иккинчи «Томон»га ушбу талаблар бузилиши 

фактини инкор этувчи ёки тасдиқловчи фактларни сўраб ёзма сўровнома юбориш ҳуқуқига эга. 

«Томонлар» мазкур сўровномани олган кундан бошлаб унга 10 (ўн) банк кунида жавоб 

қайтаришлари шарт. 

16.4. Сўровнома белгиланган муддатда жавоб олинмаган ҳолларда ёхуд ушбу талаблар 

бузилганлиги факти тасдиқланганда ва иккинчи «Томон» тарафидан уни бартараф қилиш бўйича 

кечиктириб бўлмас чоралар кўрилганлиги тасдиқланмаганда, биринчи «Томон» иккинчи 

«Томон»га ёзма билдиришнома юборган ҳолда мазкур Шартномани бир томонлама бекор қилиш 

ҳуқуқига эга. «Томон» ушбу маҳсус қисмда кўрсатилган талабларига асосан Шартномани бекор 

қилиш оқибатида юзага келган ҳавқиқий зарарни қоплашни талаб қилишга ҳақли. Бунда 

«Томонлар» 15 (ўн беш) банк куни ичида ўзаро ҳисоб - китоб қилишга мажбур, яъни «Буюртмачи» 

«Етказиб берувчи» томонидан бажарилган, бироқ хаққи тўланмаган барча мажбуриятларни тўлиқ 

хаққини тўлайди, ёхуд «Етказиб берувчи» ўзи томонидан бажарилмаган, бироқ хаққи тўланган 

мажбуриятларнинг хаққини «Буюртмачи»га қайтаради. 

16.5. Агар Шартнома бўйича бир «Томон» Ўзбекистон Республикаси Миллий гвардия 

Харид қилиш бошқармаси ходимининг ахлоққа тўғри келмайдиган ва ушбу Шартнома ёки 

Ўзбекистон Республикаси қонун ҳужжатларига зид келадиган хатти-ҳаракатларига, шу жумладан, 

коррупцияга оид ҳуқуқбузарлик содир этишга мажбурлашдан иборат бўлган фактлар дуч келса, бу 

ҳақда қуйидаги алоқа каналларидан бири орқали хабардор қилиши керак: 

ишонч телефонлар: «1215, (71) 236-51-65, 236-50-72». 

Telegram-канали («t.me/milliygvardiyauz_official»). 



16.6. Агар Шартнома бўйича бир «Томон» _______________________________ 

ходимининг ахлоққа тўғри келмайдиган ва ушбу Шартнома ёки Ўзбекистон Республикаси 

қонун ҳужжатларига зид келадиган хатти-ҳаракатларига, шу жумладан, коррупцияга оид 

ҳуқуқбузарлик содир этишга мажбурлашдан иборат бўлган фактлар дуч келса, бу ҳақда 

қуйидаги алоқа каналларидан бири орқали хабардор қилиши керак: 

ишонч телефонлар: «_____________________». 

Е- mail: ___________________________________ 

17. ШАРТНОМАНИНГ МУҲИМ ШАРТЛАРИ 

17.1. Мазкур тузилган Шартномага қўшимча келишув унинг муҳим шартларини, 

хусусан Маҳсулот (иш, хизмат), унинг сифати ва ассортиментини ўзгартириш, миқдорини  

ва баҳосини ошириш ҳамда етказиб бериш муддатини узайтиришга йўл қўйилмайди. 
 

18. ШАРТНОМАНИНГ БОШҚА ШАРТЛАРИ 

18.1. Мазкур Шартнома кучга кириши вақтидан бошлаб бу борада аввал олиб 

борилган барча ёзишма ва музокаралар ўз кучини йўқотади. 

18.2. Мазкур Шартномага киритилган барча ўзгартириш ва тўлдиришлар иккала 

«Томон» вакиллари томонидан ёзма шаклда бажарилган ва имзоланган бўлган ҳолдагина 

ҳақиқий деб ҳисобланади. 

18.3. Икки «Томон»нинг ҳеч бири учинчи «Томон»га мазкур Шартнома бўйича  

ўз ҳуқуқлари ва мажбуриятларини иккинчи «Томон»нинг ёзма рухсатисиз топшириши 

мумкин эмас. 

18.4. «Томонлар»нинг тўлов ёки бошқа реквизитлари номлари ўзгарган ҳолда 

иккинчи «Томон» зудлик билан бу тўғрисида ёзма шаклда хабардор қилиниши лозим. 

18.5. Мазкур Шартномада кўзда тутилмаган ҳолларда «Томонлар» Ўзбекистон 

Республикаси Фуқаролик кодекси, Ўзбекистон Республикасининг «Хўжалик субъектлари 

фаолиятининг шартномавий-ҳуқуқий базаси тўғрисида»ги Қонуни ва Ўзбекистон 

Республикасининг амалдаги қонунчилигига амал қилишади. 

18.6. Шартнома мазмуни жиҳатидан бир хил бўлган ва тенг кучга эга бўлган икки 

нусхада тузилган, иккала «Томон» имзолари ва муҳрлари билан тасдиқланган. 
 

19. ТОМОНЛАР ЮРИДИК МАНЗИЛЛАРИ, ТЎЛОВ ВА ЖЎНАТИШ 

РЕКВИЗИТЛАРИ 
 

«ЕТКАЗИБ БЕРУВЧИ» 
 

«_________________» 

 

 
 

Юридик манзил: -. 

Банк реквизитлари:  

Банк номи:  

ҳ/р:  

МФО: 

ИНН:  

     Е- mail:  

Телефон рақамлар:  

«БУЮРТМАЧИ» 
 

ЎЗБЕКИСТОН РЕСПУБЛИКАСИ  

МИЛЛИЙ ГВАРДИЯСИ 

ХАРИД ҚИЛИШ БОШҚАРМАСИ 
 

Юридик манзил:-000000, Тошкент 

шаҳар, Юнусобод тумани, Шароф 

Рашидов кўчаси, 23-уй. 

Тўловчи: Миллий гвардия Харид қилиш 

бошқармаси. 

Банк реквизитлари: 

Банк номи: Ўзбекистон Республикаси 

Марказий банки Тошкент шаҳар Бош 

бошқармаси ҲККМ. 

ҳ/р: 2340 4000 9056 0365 8323 

МФО:00014, ИНН: 310 143 434 

Е-mali: xarid@milliygvardiya.uz 

Телефон рақамлар: (71) 236-50-76,  

(71) 236-51-41, 236-52-29. 
 

__________________ 
(имзо) 

М.Ў. 

______________АБДУВАХАБОВА Б.А. 
(имзо) 

М.Ў.  



2025 йил «_____» _________ 

______-сонли шартномага 

ИЛОВА  

 

Т А С Н И Ф 
 

№ 

т/р 

Маҳсулот 

(иш, хизмат) 

номланиши 

Ўлчов 

бирлиги 

Етказиб 

бериш миқдори 

(сони) 

Техник талаб 

(маҳсулот таърифи, иш ва 

хизмат) 

Нархи ҚҚС билан 

(1 дона) 

(сўм, тийин) 

Жами нарҳи 

ҚҚС билан 

(сўм, тийин) 

 

1.       

 ЖАМИ:      
 

Жами нархи: _____________________ (___________________________________________________________________) сўм 00 тийинни, 

(ҚҚС билан) ташкил қилади. 
 

«ЕТКАЗИБ БЕРУВЧИ» 
 

«___________________» 

  

 «БУЮРТМАЧИ» 
 

ЎЗБЕКИСТОН РЕСПУБЛИКАСИ  

МИЛЛИЙ ГВАРДИЯСИ 

ХАРИД ҚИЛИШ БОШҚАРМАСИ 

 
 

___________________________________   
 (имзо) 

М.Ў. 

 ____________АБДУВАХАБОВА Б.А. 
(имзо) 

М.Ў. 



 


